
अतारांकित प्रश्न संख्या 1451
 24 दिसंबर, 2018 को उत्तर के लिए
सीमा सड़क संगठन द्वारा अरूणाचल प्रदेश में श्रम कानूनों का उल्लंघन
1451. श्री माजीद मेमन:
 
 

क्या रक्षा मंत्री यह बताने की कृपा करेंगे कि :
(क)
क्या यह सच है कि अरूणाचल प्रदेश में सीमा सड़क संगठन (बीआरओ) को विभिन्न प्रकार के श्रम कानूनों का उल्लंघन करते हुए पाया गया है; और
(ख)
मंत्रालय द्वारा श्रमिकों को दी जाने वाली स्वास्थ्य, कल्याण, सुरक्षा सुविधाओं और बोनस के भुगतान के संबंध में भवन एवं अन्य सन्निर्माण कर्मकार (नियोजन और सेवा शर्त विनियमन) अधिनियम (बीओसीडब्ल्यू) 1996, समान पारिश्रमिक अधिनियम, 1976, बोनस संदाय अधिनियम, 1965 और प्रसूति प्रसुविधा अधिनियम, 1961 के उपबंधों के उल्लंघन पर अपराधियों को दंडित करने के लिए क्या कार्रवाई की गई है ?

उत्तर
रक्षा मंत्रालय में राज्य मंत्री (डॉ. सुभाष भामरे)
(क) और (ख):
सीमा सड़क संगठन (बीआरओ) सभी श्रम कल्याण कानूनों का पालन करता है। तथापि, हाल ही में मुख्य श्रम आयुक्त (गुवाहाटी क्षेत्र), ईपीएफओ और ईएसआई के अधिकारियों की एक संयुक्त टीम ने 22.10.2018 से 26.10.2018 तक 42, सीमा सड़क कार्य बल की स्थापना सैपर और 763 कार्य बल, तवांग का निरीक्षण किया और पारिश्रमिक अधिनियम, 1976, प्रसूति प्रसुविधा अधिनियम, 1961, बोनस संदाय अधिनियम, 1965 और अन्य सन्निर्माण कर्मकार अधिनियम (बीओसीडब्ल्यू), 1996 के उल्लंघनों से संबंधित टिप्पणियां कीं ।


समान पारिश्रमिक अधिनियम, 1976 और बोनस संदाय अधिनियम, 1965 से संबंधित टिप्पणियां रजिस्टर / आंकड़ों के अनुरक्षण से संबंधित थीं । 


जीबीआर निदेशालय द्वारा इन प्रेक्षणों की रिपोर्ट संबंधित कार्यबल से मांगी गई है।          
******

